
(Iphepha Lesibili)


ISIKHATHI: amahora angu -3


AMAMAKI: 120


IMIYALO:

· Kuneziqephu ezimbili.  Isiqephu A, kanye nesiqephu B.

· Isiqephu A no -B, khetha imibuzo EMIBILI – umbuzo OWODWA omude nombuzo OWODWA onezimpendulo ezimfushane.

· Isiqephu B isivivinyo sokuqondisisa masiphendulwe yiwo wonke umfundi.

· Kumele ubhale kahle inombolo yombuzo owukhethile

· Bhala umsebenzi ococekile nobukekayo khona uzoklonyeliswa.

· Phendula yonke imibuzo ngesiZulu.

ISIQEPHU A

Phendula imibuzo EMIBILI kulesi siqephu.

UMBUZO 1

UMDLALO
NGIWAFUNGE AMABOMVU – M. MOLEFE

1.1 
Funda le ndatshana ecashuniwe bese uphendula imibuzo elandelayo:

Mgidi:
Mzwezwe, uyabona ukuthi ucu luyaqhuma?  Luqhuma sengilufakile entanyeni…! Uyakubona lokho Mzwezwe?

Mzwezwe:
Ngiyakubona Ndabezitha.  Kodwa-ke Ndabezitha mina bengizothi sisalugaxa sisazobheka ukuthi luyalingana na?

Mgidi:
Akukhona ukungiduduza lokho Mzwezwe, mina ngibe ngifuna into eqondile nengangatshazwa?

Mzwezwe:
Ndabezitha, ngilapha ngoba ngizobonela inkosi ukuhamba kwezinto bese ngikweneka kuvele kunjengoba kunjalo.

Mgidi:
Ungakhulumi into engingayizwa Mzwezwe.  Amathemba ami akuwe wonke.  Uyakuzwa lokho Mzwezwe?  Wena uyinyanga kababa uGugudithambo.  Wayekwethemba.  Angilindele ukuthi uma sekuyimi osesesikhundleni uqale ukuba mathintanyawo ngemisebenzi yakho yalapha koMkhulu.

Mzwezwe:
Ndabezitha! Inkosi mayeluke, ibuye yetshise ngomzimba ongenaxhala…

Mgidi:

Nyanga enkulu! Angikhuleki ngoba ngiyinja yakho Mzwezwe, ungadideki.
Mzwezwe:
Ndabezitha! Bengiyini-ke mina Mbomvu?

Mgidi:

Kodwa Mzwezwe uthi impangele ayicoshi izinhlamvu ezingekho kunoxhaka?

Mzwezwe:
Icosha zona ezingekho kunoxhaka Ndabezitha.  Kodwa Ndabezitha…

Mgidi:

(Imngene olimini)  Ulithathaphi iqiniso lalokho Mzwezwe, khuluma ngingaze ngivukwe wufehlane.


Mzwezwe:
Ndabezitha, umdlunkulu nempelesi eyiso lawo.

Mgidi:

Kuphume emlonyeni wempelesi lokho?

Mzwezwe:
Uyihlabe esikhonkosini Ndabezitha.
1.1.1 Yini ucu?

1.1.2 Inkosi isho ukuthini uma ithi ucu luyaqhuma?

1.1.3 Usho ukuthini uMzwezwe uma ethi basalugaxa?

1.1.4 Elokududuza lona lisho ukuthini kule ndaba?

1.1.5 Usuke enjani umuntu obeke ithemba emuntwini?

1.1.6 Ubani igama likayise wenkosi?

1.1.7 Ukuba njani ukuba mathintanyawo?

1.1.8 Kusho ukuthini ukuthi impangele ayicoshi izinhlamvu ezingekho kunoxhaka?

1.1.9 Ukungena umuntu olimini ukwenzenjani?

1.1.10 Isho ukuthini inkosi uma ithi ingase ivukwe wufehlane?

1.1.11 Yini iso?  Phendula ubhekise endabeni.

1.1.12 Ingabe inyanga uMzwezwe waphumelela ekuyisizeni inkosi? Xoxa.

1.1.13 Iliphi leli siko elingagcinwanga uMajola uyise wamawele?

1.1.14 Iziphi lezi zinto ezishiwo yimpelesi ezikhombisayo ukuthi uThulisile akayithandi inkosi?

1.2 Bhala ngodweshu olukhona kule ndaba ubhekise kulaba balingiswa; uZaba, uMgidi kanye noThulisile.

UMBUZO 2

IZINKONDLO
IMVUBELO – A.M. MAPHUMULO

2.1
Funda lezi zinkondlo ezicashuniwe bese uphendula imibuzo elandelayo:

Isiqeshana A:

Nokwethaba

Bangishaye ngemfe iphindiwe,

Bath’ usathe shelele,

Ngethemba, ngama ngalinda,

Ngob’iziyaluyalu zenhliziyo yami

Ziphuphuma olwakho uzwelo,

Uzwel’olungelinganiswe ngaludondolo

Ngalinda lashon’eNtshonalanga,

Ebelishon’eNtshonalanga laze

Lavel’eMpumalanga

Kazi Nokwethaba wayaphi?

10

Imithombo yentokozo ebigeleza

Unyelel’olusivivi yagelez’umjoyi.
(2)

(2)

(1)

(1)

(2)

(1)

(2)

(2)

(2)

(2)

(2)

(2)

(8)

(6)

(5)

[40]

[40]



Ngabal’izindwani kwanhlanga

Zimuka nomoya konke,

Cha! Ngempel’ithemba


15

Kalibulali, ngoba ngabe

Sengaba mathamb’amhlophe

NgoNokwethaba nje yedwana.

B.F. Ngema

2.1.1 Ingabe imbongi yayihlose ukusichazela ngani kule nkondlo?

2.1.2 Kusho ukuthini ukushaya ngemfe iphindiwe?

2.1.3 Ukwenzenjani ukuthi shelele?

2.1.4 Yini iziyaluyalu zenhliziyo?

2.1.5 Chaza lesi simo sokukhuluma; ithemba kalibulali?
2.1.6 Tomula impikisamqondo esemigqeni wesi-8 nesi-9 uyibhale phansi.

2.1.7 Umbhali usho ukuthini uma ethi zimuka nomoya?

2.1.8 Yini imvumelwano-siqalo?

2.1.9 Bhala phansi imvumelwano-siqalo etholakala emugqeni wokuqala nowesibili.

2.1.10 Bhala ukuxhumana okuyingxemu okutholakala emigqeni wesi-5 nesi-6.

Isiqeshana B:

Ubuklewuklewu okwezinja ziklewula,

Zibanga ithambo elimhlophe seligugudiwe,

Imvove nenyama sekucatshwe kwanyamalala,

Ubumayemaye besililo kumenyezwa kwabesimame.

Igazi ligobhoza kuhle kwemifula,



5

Igazi lowakwenu linukis’okomzondo,

Inzondo negqubu amakhosi ezinhliziyo,

Owakwenu useyinyamazane kuwena.
Omnyama obhokoda omnyama,

Isisusa sodungunyane siyimpicabadala,


10

Sikhombana amabala nezici,

Izici eziyisizukulwane sobandlululo.

Izidalwa zikaMdali zidukile,

Indlela yeqiniso izidukele,

Zidele uthando zaqoma inzondo

Inzondo eyisizalo somona negqubu.

Isitha sakhe umkhanya, kuvele elomhlathi,

Sibukel’ amankentshan’ agwavumel’ ithambo elomileyo,

Sibukela ubulima obululuthekisa isintu,

Isintu sintula umholi weqiniso.
2.1.11 Sithini isihloko sale nkondlo?

2.1.12 Ubani umbhali wayo?

2.1.13 Uhlobo luni lwenkondlo lolu?

2.1.14 Kusho ukuthini ukuthi inzondo negqubu amakhosi enhliziyo?

2.1.15 Inzondo ibangelwa yini?  Yisho kube kubili.

2.1.16 Ukwenzenjani ukugwavumela ithambo elomileyo?

2.1.17 Isintu lesi sidukiswa yini?
(2)

(2)

(2)

(1)

(2)

(4)

(2)

(2)

(2)

(2)

(1)

(2)

(2)

(2)

(4)

(2)

(2)

2.1.18 Bhala phansi ifuzamsindo elitholakakala emugqeni 1.

2.1.19 Bhala phansi isifaniso esisemgqeni wokuqala enkondlweni?

2.2 Hluza le nkondlo phansi kwalezi zihloko

(a) Umoya wenkondlo

(b) Ingaphandle lenkondlo

Usakhumbula ubunzima?

Usakhumbul’ ukuthi ubungabuthi quthu

Ingani phela bewuvuka ngovivane,

Wadel’abangani nenjabulo,

Uphokophel’ ukuzuz’ iminyezane yezazi,

Manje usuthwele umqhele wolwazi

Usuhamba ngezinqe ngokuzithiba.

Uyabakhumbula abazali bakho?

Belala obenyoni ubuthongo,

Bewa bevuka ubusika nehlobo

Ngoba benenhloso ngawe,
Ngoba nje usulapho sekwadlula bonke

Uthini ngosapho lukaNtu?

Awufuni lufinyelele esiqongweni sentaba?

Iminyaka eminingi yobunzima.

Injabulo ishabalele kuququdwana nemfundo

Namhla sekungawe, qhuba usapho lukaNtu.

Luwelele ngale komfula wolwazi

Kawakhile kwamhlaba, uzodlulela kwelawokhokho.

Nguban’ ozophikelel’ alandele

Ezinyathelweni zokukhuthaz’ izinkedama zikaNtu

Ezisalima indima yolwazi?

UMBUZO 3
INOVELI

ISIGCAWU SENKANTOLO – M.M. MASONDO

3.1
Funda le ndatshana ecashuniwe bese uphendula imibuzo elandelayo:

“Kulungile-ke, lalela Mbomvu,” kuqala uKubheka, “uMkami

ufike ekhaya emanzi te!  Ubekade engene emanzini nge-

zingubo.  Ungitshele ukuthi uhambile waya kokhipha imali

ebhange.  Uthathe isikebhe sethu wasinika uMhlobo ukuba

aye komlinda ngaso emfuleni.  Usuke ebhange esephethe

imali, waphikelela ekhaya.  Kuthe lapho sekuqala ukuhwa-

lala, wasuka ekhaya waphikelela eNcadu Dam.  Ekufikeni

kwakhe eNcadu, umangaliswe ukuthi afike sekunomlisa

mumbe esikebheni.  Alikho iqiniso lokuthi bekungubani

ngoba asakukhumbulayo ukuthi bekuyindoda enolaka.”
(2)

(2)

[40]

(10)

(30)

[40]



3.1.1 AbakwaKhathide abakwabani?

3.1.2 Ubani igama likankosikazi kaKubheka?

3.1.3 Kungani le nkosikazi izimisele ukukhokha imali yemvalamlomo?  Nikeza izizathu ezimbili.

3.1.4 UmkaKubheka wamangaliswa yini uma efika eNcadu Dam?

3.1.5 UZethu wayesikhiphelani isibhamu ekhomba lo mlisa?

3.1.6 Ubani igama lo mlisa owayezonikezwa imvalamlomo?

3.1.7 Ubani igama lomlisa mumbe angamazi esikebheni?

3.1.8 Bhala ngesizinda sale noveli.

3.1.9 Ake uxoxe ukuthi uSifiso Ngubane wazixabanisa kanjani lezi zigebengu?

3.1.10 UZethu wayidedelelani inhlamvu yesibhamu.

3.1.11 Kwakuyini umsebenzi kaThokozile?

3.1.12 Sithini isiphetho sale noveli?

NOMA

3.2 Alikho iqili elazikhotha emhlane.  Ake uxoxe ngalesi sihloko ubhekise kule noveli.

UMBUZO 4

IZINDABA EZIMFUSHANE

UMLABALABA – O.E.H. NXUMALO

4.1
Funda nazi iziqeshana zendaba bese uphendula imibuzo elandelayo:

Isiqeshana A:
Impimpi

Kubuye kuhlalwe phansi.  Iziphongo sezimfoma izithuku-

thuku.  Kuthule-ke.  Usehlezi noSokhele.  Kusukume umphathi-

sihlalo.  Abonge kuSokhele ngenkulumo yakhe evula amehlo.

Ngokubona kwakhe sekuyilo ithuba lokuba kudedelwe labo

abanemibuzo nabafuna ukwenza iziphakamiso baphawule 

nokuthile.

Lumshaye kancane uvalo uKhumbulani uma ezwa ukuthi

sekuyilo ithuba lemibuzo nokuphawula.  Kungcono aqale

azindele nokho kekuphakamise idlanzana, bese kuba yima

ephakamisayo-ke.  Kazi kuzokwenziwa njani uma esesu-

kumile?  Akakungabazi nokho okuzokwenzeka.  Uyabazi phela

laba bantu.  Kalufakwa!

4.1.1 Ingabe inani labalingiswa liyemukeleka kule ndaba? Sekela impendulo yakho.

4.1.2 Yini impimpi?

4.1.3 Abantu bajulukiswa yini kule ndaba?

4.1.4 Umethule kanjani umbhali umlingiswa oqavile endabeni?

4.1.5 Enjani inkulumo evusa amehlo?

4.1.6 Ubani igama lempimpi kule ndaba?

4.1.7 Chaza ukuthi lo mlisa watholakala kanjani ukuthi uyimpimpi.

4.1.8 Phinda futhi uchaze ukuthi lo mlingiswa wabulawa kanjani.
(2)

(2)

(4)

(4)

(2)

(2)

(2)

(8)

(4)

(2)

(4)

(4)
[40]
[40]

(3)

(2)

(2)

(2)

(2)

(1)

(4)

(6)

Isiqeshana B:

Ukuba sikhuluma ngesikhathi sesikole ngabe sithi yikhefu

lokuqala.  UMtshali nomfana wakhe uMdenjana sebezofika

ekholishi lokufundela ubuthishela.  IKhanya Njalo College of

Education yayidume kakhulu ngemiphumela emihle nangemi-

gomo eqokothile yokuqeqesha abafuna ukuba ngothisha.

Ibhasi lalokhu lihambe njalo.  Iyantwela ingqondo yesiququ-

madevu esinguMtshali.  Namuhla uMtshali ukhumbula kudala

esasebenza eGoli lo mgwaqo ungakabi nanetiyela.  Kwakubu-

gqugqugqu.  Kodwa kubona kwakufana nokuthi bayandiza

ngoba babesuka ekuhambeni ngezinyawo.  Baya emahhashini.

Baya ezinqoleni.  Namhlanje usentweza ngebhasi.

4.1.9
UMtshali nomfana wakhe babeyokwenzani ekholishi lokufundela 


ubuthishela?

4.1.10 Lalidume ngani leli kholishi?

4.1.11 Yini ukuntwela kwengqondo?

4.1.12 Onjani umuntu oyisiququmadevu?

4.1.13 Yini eyaphazamisa uMtshali uma befika ekholishi?

4.1.14 Nikeza igama lomlingiswa oqavile kule ndaba?

4.1.15 Sithini isihloko sale ndaba?

NOMA

4.2 Hluza isakhiwo sendaba emfushane ka N.G. Sibiya ethi; Izinyembezi.
UMBUZO 5
UBUCIKO BOMLOMO

INKOSI YINKOSI NGABANTU – C.T.MSIMANG 

5.1
Funda nazi iziqeshana zendaba bese uphendula imibuzo elandelayo:

Isiqeshana A:

Wonke umuntu ulizwa kahle manje igwababa.  Nomlayezo walo futhi

ucacile.  Pho kuzokwenziwanjani?  Izinhliziyo zabaningi azikho kuleli

gwababa, bona sebebuka le mpango engahle ibaphuthele ngenxa 

yehubhulu nje!  Sukani bo!  Mbala-ke, baphikelela phambili!  Kepha

uMpeza yena wenyela kakhulu emoyeni ngokuyolelwa ngokufa.

Nomzimba wakhe wawuzwa ushona phansi, wayesevele ephindela

ekhaya.  Nabanye bathi nxa bembona enza ibuya, nabo baphenduka,

nokho iningi lona laqhubekela phambili.  Kepha kubo bonke labo,

akusindanga noyedwa.  Bathelekelwa yimpi yamaZulu abebecabanga

ukuthi izokwehlulwa.  Yashaya ibhuqe, kwasinda owokuyobika ekhaya, 

uSihhili.  Wafike wabika ekhaya wathi: “Nibona mina nje, wukuphela.

Anisayubona mumbe”. Abantu bashaqeka kakhulu benanela bathi:

“Nempela izilwane lezi ziyakhuluma”.

Iyaphela-ke!

5.1.1 Kwakuxabana ziphi lezi zizwe ezimbili kule mpi?

5.1.2 Wawuthini umyalezo wegwababa? Chaza.

5.1.3 Yini impango?
(2)

(4)

(1)

(4)

(4)

(1)

(2)

[40]

[40]

(4)

(8)

(2)

5.1.4 Wenzenjani uMpeza?

5.1.5 Ubani owasinda kuleyo mpi?

5.1.6 Yafika yathini le ndoda uma ifika ekhaya?

5.1.7
Ngabe uhlobo luni lwenganekwane lolu?
Isiqeshana B:

Kwaze kwahlwa isendleleni.  Kodwa kwasheshe kwakhanya

ngoba inyanga yayidilingene, kunonyezi.  Kuthe lapho iwela umfula,

yabona umfanekiso wenyanga emanzini.  Yawubuka, yawubuka, 

yawubuka impisi, yacabanga ukuthi yisigaxa senyama.  “Hhawu,

bantabakababa!  Nansi-ke inyama ebengiyifuna.  nebala sengiyolala

ngidlile.”  Yasho iziduduza, ilahla ithambo emanzini, igxavula inyanga.

Nanso phela inkanankana.  Impisi igxavule ubala, ibuye ilambatha.

Ithi iyabhekisisa ukuthi ngabe isidikadika esingakaya senyama

sesishonephi, kutholakale ukuthi amanzi asedungekile, ingabe isabona

kahle.  Pho lokhu seyiconsa amathe ingabe isahamba yini!  Ihlale aze

acwebe amanzi.  Nebala, isibone futhi isigaxa senyama – kanti

empeleni ibona umfanekiso wenyanga.  “Gxaxu,” kuphinde umansumpa.

Ibuye ilambatha futhi.   Sidungeke isiziba.Yaze yashona inyanga impisi ilokhu idlale lowo mdlalo wayo kama-gxavula.  Ngaleso sikhathi ithambo lase lemuke nomsinga wamanzi. Yajokola-ke impisi yaqonda ekhaya ilambatha.  Nokho yayidamane ibuya ithi izobheka leya nyama enkulu eyayimhlophe qwa wukunona.Ezinye izilwane zayizwa indaba yempisi.  Zayihleka kakhulu zathi yimpisi kuphela engalahla inyamazane esiyiphethe.

Cosu, cosu!

Iyaphela.

5.1.8 Sithini isihloko sale nganekwane?

5.1.9 Kusho ukuthini ukuthi ibuye ilambatha?

5.1.10 Kwakuyini leya nyama enkulu eyayimhlophe qwa ukunona?

5.1.11 Zenzenjani ezinye izilwane uma zizwa le ndaba?

5.1.12 Ake uchaza isifundo esitholakala kule ndaba.

5.1.13 Yini izinsumo?

5.1.14 Zibaluleke ngani izinganekwane?  Yisho kube kune.

5.1.15 Izinganekwane zazixoxwa ngasiphi isikhathi?

5.2 Shono umehluko okhona phakathi kwezinhlobo zezinganekwane esinazo esiZulwini bese unikeza nesibonelo ngasinye.


(2)

(1)

(2)

(2)
(2)

(2)

(2)

(2)

(4)

(2)

(4)

(1)

[40]

[40]

ISIQEPHU B

UMBUZO 6

Lesi siqephu masiphendulwe yibo bonke abafundi.

ISIVIVINYO SEMICABANGO

Funda lesi siqephu bese ukhipha amangwevu ngokuphendula imibuzo.

Isikhathi sokuphela konyaka sibalulekile ngoba abafundi basuke bezilolongela ukuhlolwa kwebanga leshumi okokugcina ngci.  Isikhathi sokuthi umfundi nomfundi azimisele ngokubhekana nokuhlolwa kwakhe ngokwethembeka.  Kweminye iminyaka, siyezwa ngokuputshuka kwamaphepha okuhlolwa.

Iningi labantu lisola sengathi loku kuputshuka kubangelwa abantu abanemimoya emibi.  Lo mkhuba wezimbuzi uzophela nini?  Isixazululo salokhu singaba lula futhi sibe nzima.  Esikhathini esiphila kuso, sidinga ukubekezela kanye nokuzinikela.  Nengalo yomthetho ayizibekile phansi ezenzweni ezifana nalezi.  Leli yiqiniso elingephikiswe elihluba udlubu ekhasini.  Kwesinye isikhathi umfundi ufundela ukupasa kuphela ukuze aqhubekele phambili.  Ingabe ukufundela ukupasa kuphela kungamsiza
umfundi esikhathini esizayo?  Cha! Uma sibheka abafundi abaningi bahlezi nazo lezi zitifikethi emakhaya.  Iningi labo lipase kahle.  Abanye baze bathole amalengiso.  Imbangela yalokhu kuhlala ekhaya, umfundi ukhetha izifundo ezingayi ndawo nezingadluleli ebangeni lemfundo ephakeme njengasemanyuvesi nasezikolweni zokufundela umsebenzi.  Kungaba kuhle uma umzali, uthisha

kanye nomfundi bengabambisana ngalolu daba.  Into ebuhlungu imali ekhokhwa ngabazali yalokhu kukhohlisa.  Konke lokhu akusizi umfundi, kepha kusiza ekubulaleni ikusasa lezingane zenu.  Ukuzilungiselela kusenesikhathi ukuhlolwa kokugcina, kufana nokutshala isivande.  Kuyiqiniso ukuthi umuntu uvuna lokho akutshalile.
6.1. Yini inhloso yokufunda?

6.2. Sibaluleke ngani isikhathi sokuphela konyaka?

6.3. Umlobi wale ndaba uzama ukusexwayisa.  Ingabe usexwayisa ngani?  Shono kube kubili.
6.4. Yini imbuzi?

6.5. Chaza lezi zimo zokukhuluma:

6.5.1 ukuhluba udlubu ekhasini?

6.5.2 ukungazibeki phansi?

6.5.3 ukuvuna okutshalile?

6.6 Uthisha angalakha kanjani ikusasa lomfundi?  Yisho kube kubili ubhekise endabeni.

6.7 Ukuzilolongela ukuhlolwa kusenesikhathi kungamsiza umfundi.  Uthini wena?  Yisho izizathu ezimbili.

6.8 Shono uhlobo lwesifenqo emagameni alandelayo acashunwe endabeni:

6.8.1 Imbuzi

6.8.2 Ingalo yomthetho

6.8.3 Njengasemanyuvesi

6.8.4 Izifundo ezingayi ndawo

6.8.5 Abafundi abaningi bahlezi nazo lezi zitifikethi emakhaya
(2)

(2)

(4)

(2)

(2)

(2)

(2)

(4)

(4)

(2)

(2)

(2)

(2)

(2)

6.9 La magama alandelayo acashunwe endabeni.  Shono ukuthi awucezu luni lwenkulumo?

6.9.1 isikhathi

6.9.2 lo

6.9.3 nini

AMAMAKI ESIQEPHU B ESEWONKE:

AMAMAKI ESEWONKE:
(2)

(2)

(2)

[40]

